
Llythyr Ymgynghori Enghreifftiol 

CYNGOR DINAS CASNEWYDD
Nodiadau ar gyfer trefnu cau ffordd i gynnal parti stryd  
y Coroniad y Brenin
Mae'r cyngor am ei gwneud hi'n haws i bobl gynnal partïon stryd i ddathlu'r Coroniad y Brenin. Mae’r canllaw syml hwn yn cynnig cyngor ar sut i gynnal parti stryd bach yn eich cymuned/stryd leol. 
Mae'n cynnwys ffurflen gais ac indemnio i'w llenwi a'i dychwelyd i Gyngor Dinas Casnewydd, fel y gallwch fwrw ymlaen â'r gwaith go iawn o drefnu eich parti stryd. 
Mae trefnu partïon stryd bach, preifat yn syml iawn ac yn gyffredinol nid yw'n cynnwys gweithgareddau sydd angen trwydded, megis gwerthu alcohol neu ddarparu mathau penodol o adloniant. 
Os ydych am werthu alcohol neu'n bwriadu darparu adloniant i'r cyhoedd, neu godi tâl i godi arian ar gyfer eich digwyddiad neu gynnal digwyddiad cyhoeddus mwy, bydd angen i chi wneud cais drwy broses wahanol yn ffurfiol, drwy'r Grŵp Cynghori ar Ddiogelwch Digwyddiad.   Mae manylion y Grŵp i'w gweld yn https://www.newport.gov.uk/cy/Leisure-Tourism/Planning-an-event.aspx
Mae'r cyngor am gefnogi partïon stryd, ond mae angen i chi sicrhau bod ceisiadau'n cael eu cyflwyno ar fyrder.
Os hoffech gynnal parti stryd bach i ddathlu'r Coroniad y Brenin, defnyddiwch y ffurflen gais i hysbysu'r cyngor am y digwyddiad arfaethedig (parti stryd) a gwneud cais am unrhyw drefniadau cau ffordd (ffyrdd) sydd eu hangen. Er mwyn cynnal parti stryd ar y briffordd neu o fewn ei ffiniau, rhaid i chi ofyn am ganiatâd a chael cymeradwyaeth gan y cyngor i sicrhau y gallwch gau'r stryd i draffig yn gyfreithlon ac yn ddiogel.
Rhaid i geisiadau cau ffyrdd gael ddod i law Cyngor Dinas Casnewydd erbyn 16 Ebrill, 2023.
Yn amodol ar nifer y ceisiadau sy’n dod i law, gellir cyhoeddi ail gam ar gyfer ceisiadau, ond nid yw hyn wedi'i warantu. 
Yn amodol ar fodloni'r meini prawf hanfodol a chael caniatâd ar gyfer y digwyddiad, bydd y cyngor yn ceisio trefnu a thalu am gostau mesurau rheoli traffig priodol ar gyfer cau ffyrdd (er enghraifft, arwyddion a chonau hanfodol).
Dim ond ffyrdd pencaead preswyl neu is-ffyrdd eraill nad ydynt yn cael eu defnyddio fel llwybrau traffig drwodd a gaiff eu hystyried i'w cau dan y broses syml hon. 
Os nad yw eich ffordd yn addas i'w chau, ond yr hoffech gynnal digwyddiad cymunedol o hyd, mae llawer o opsiynau eraill i'w hystyried.
Mae awgrymiadau defnyddiol, cyngor a chefnogaeth ar gyfer trefnu digwyddiadau llwyddiannus ar gael yn www.edenprojectcommunities.com/cy/y-cinio-mawr a www.streetparty.org.uk   
CYNGOR DINAS CASNEWYDD
Coroniad y Brenin 2023 
FFURFLEN GAIS
HYSBYSIAD O GAIS ARFAETHEDIG I GYNNAL PARTI STRYD / CAU FFORDD
PEIDIWCH Â CHEISIO CAU'R BRIFFORDD NAC UNRHYW RAN O'R BRIFFORDD HEB AWDURDOD PERTHNASOL (GORCHYMYN RHEOLEIDDIO TRAFFIG) 
MANYLION Y DIGWYDDIAD 
Lleoliad - Enw stryd / ardal 
	


Amcangyfrif o nifer y bobl fydd yn bresennol (yn fras)
	


Enw’r ymgeisydd (trefnydd y digwyddiad)
	


Sefydliad (os yw’n berthnasol):
	


Cyfeiriad Cyswllt (gan gynnwys cod post):
	


Rhif ffôn (yn ystod y dydd):    
	


Rhif ffôn (gyda’r nos):    
	


Cyfeiriad e-bost:
	


A fydd y digwyddiad yn defnyddio rhan o’r ffordd neu’n cael ei chynnal arni?  Os BYDD llenwch bob adran ddilynol o'r ffurflen hon mewn perthynas â gwneud cais am gau ffordd/ffyrdd. Os NA FYDD disgrifiwch isod ym mhle y cynhelir y digwyddiad e.e. man agored, fel y gellir rhoi gwybod i’r adran berthnasol 
	


MANYLION CAU FFORDD (RHAID cwblhau pob adran yn llawn)
Enw’r ffordd/ffyrdd i’w cau:
	


	


Amser y digwyddiad (parti stryd) 
(Noder – Caniateir cau ffordd rhwng 10am ac 8pm yn unig rhwng Dydd Sul 7 Mai 2023)
Os ydych yn bwriadu cau ffordd gyfan neu ran o'r ffordd/ffyrdd yn unig, ble bydd y cau yn dechrau ac yn dod i ben?  A wnewch chi gyflwyno copi o gynllun o'r ardal dan sylw wedi'i farcio'n glir (ar raddfa addas) sy'n dangos maint yr ardal y bwriedir cau’r ffordd ynddi. Yn ogystal â'r cynllun, nodwch rif y tŷ agosaf, ffin y safle neu gyffordd ffordd. 
	O: 

	Tan: 


Dylech gynnwys rhestr gryno o’r eiddo yr effeithir arnynt. Mae hyn yn golygu unrhyw eiddo, preswyl neu fasnachol, sydd wedi'i leoli ar y ffordd/ffyrdd yr hoffech eu cau yn unig e.e. Rhifau Cedar Close 1-20 a rhifau 21-98. 
	


NODIADAU CAU FFYRDD - PWYSIG 
Dim ond ffyrdd pencaead preswyl neu is-ffyrdd eraill nad ydynt yn cael eu defnyddio fel llwybrau traffig drwodd a gaiff eu hystyried i'w cau dan y broses syml hon.
Dylid sicrhau mynediad i gerbydau'r Gwasanaeth Brys, i breswylwyr/busnesau i'w heiddo ac oddi wrthynt bob amser cyn belled ag y bo'n rhesymol ymarferol.
ARWYDDION/CONAU/RHWYSTRAU CAU FFYRDD 
Rhaid i bob arwydd, conau a rhwystrau gydymffurfio â 'Mesurau ac Arwyddion Diogelwch Traffig ar gyfer Gwaith Ffyrdd a Sefyllfaoedd Dros Dro' 2006 (Llawlyfr Arwyddion Traffig – Pennod 8) http://www.dft.gov.uk/pgr/roads/tss/tsmanual/ a rhaid iddo fod yn drefniant sy’n sicrhau bod gwybodaeth ddigonol yn weladwy i alluogi gyrwyr weld bod y ffordd ar gau. 
Os bydd eich cais yn llwyddiannus, bydd Cyngor Dinas Casnewydd yn cysylltu â chi i'ch cefnogi a darparu arwyddion/conau/rhwystrau priodol (lefelau gofynnol).  
YMGYNGHORI (gyda’r trigolion yr effeithir arnynt yn uniongyrchol yn yr ardal i’w chau)
A ymgynghorwyd â’r trigolion mewn cysylltiad â’r digwyddiad a/neu’r bwriad i gau’r ffordd - DO neu NADDO? 
(dilëwch fel y bo’n briodol)
Mae’r cyngor eisiau sicrhau bod y rhan fwyaf o bobl yn hapus gyda’r digwyddiad arfaethedig (parti stryd). Fodd bynnag, ni fydd pawb yn gallu neu’n dymuno cymryd rhan yn y digwyddiad, felly fe’ch cynghorir i roi gwybod i bawb pryd fydd y parti yn dechrau ac yn gorffen (NODWCH - caniateir cau ffyrdd rhwng 10am ac 8pm ar y dydd).
Awgrymir eich bod yn ymgynghori drwy anfon llythyr yn nodi manylion llawn y digwyddiad (parti stryd) at y trigolion yr effeithir arnynt yn uniongyrchol fel bod pawb yn cael yr holl wybodaeth. Mae enghraifft i'w gweld isod: 

LLYTHYR YMGYNGHORI ENGHREIFFTIOL 
Eich enw
Eich Cyfeiriad / Manylion Cyswllt 
Annwyl gymydog,
Parthed: Parti stryd y Coroniad y Brenin yn ein stryd ar XX Mai 2023 
Ysgrifennaf atoch i'ch hysbysu (fy mod / ein bod ) yn bwriadu cynnal parti stryd yn ein stryd i ddathlu'r Coroniad y Brenin ar XX Mai 2023. (Byddaf/ Byddwn) yn gwneud cais i Gyngor Dinas Casnewydd roi awdurdod i gau ein ffordd i draffig rhwng 10:00am a 8:00pm ar y diwrnod hwnnw.
Mae’r cyngor wedi dweud bod rhaid i unrhyw drefniadau i gau’r ffordd sicrhau mynediad i gerddwyr a galluogi mynediad bob amser i gerbydau'r Gwasanaethau Brys. Cyn belled ag y bo'n rhesymol ymarferol, dylid sicrhau mynediad i breswylwyr i fynd â’u cerbydau at eu heiddo ac oddi wrth eu heiddo ynghyd ag unrhyw ofynion mynediad penodol eraill a allai fod yn angenrheidiol ar y diwrnod.  Mae trefniadau ar y gweill i osod arwyddion cau ffyrdd, conau a rhwystrau i gau'r ffordd/ffyrdd a rhoi gwybod i fodurwyr bod y ffordd ar gau ar gyfer ein parti stryd. 
Gan ein bod bellach wedi rhoi gwybod i chi am y trefniadau arfaethedig, rydym yn gobeithio y byddwch yn ymuno â ni yn y parti, a gynhelir am (nodwch drefniadau'r parti). Gyda'ch cefnogaeth, rydym yn gobeithio y bydd y parti stryd yn ffordd wych o ddathlu'r Jiwbilî Platinwm.
Fodd bynnag, os oes gennych unrhyw gwestiynau, pryderon neu wrthwynebiadau mewn perthynas â’r trefniadau hyn, cysylltwch â mi ar (rhif ffôn).
Gyda chofion cynnes, 
Trefnydd y Digwyddiad / Cymydog
Rhowch eich enw yma
CYNGOR DINAS CASNEWYDD
AMODAU CYDSYNIO A’R WEITHDREFN
1. Rhaid sicrhau mynediad i gerddwyr i bob eiddo ar y stryd bob amser. Dylid sicrhau mynediad i gerbydau i drigolion cyn belled ag y bo'n rhesymol ymarferol.
2. Rhaid sicrhau mynediad ar unwaith i holl gerbydau'r Gwasanaeth Brys bob amser. Rhaid gosod unrhyw arwyddion, conau a rhwystrau ar draws y stryd mewn modd a fydd yn galluogi eu symud ar unwaith. 
3. Rhaid i'r holl arwyddion, conau a rhwystrau cau ffyrdd fod yn unol â'r Llawlyfr Arwyddion Traffig – Pennod 8 mewn trefniant priodol sy'n gwbl weladwy i fodurwyr sy’n nesáu at yr ardal. 
4. Rhaid crogi unrhyw addurn neu faneri ar linyn ar draws stryd yn y fath fodd fel na fydd yn peri unrhyw rwystr i gerbyd Gwasanaeth Brys a allai fod angen mynediad mewn argyfwng.
5. Ni chaniateir gosod unrhyw beth ar wahân i faneri ar linyn a baneri ar golofnau goleuadau stryd, arwyddion traffig nac unrhyw ddodrefn stryd arall. Ni ddylent leihau ansawdd golau unedau goleuadau stryd a rhaid i unrhyw addurniadau fod yn hawdd eu tynnu ar gyfer gwasanaethau goleuadau stryd.
6. Ni chaniateir defnyddio polion neu offer i gynnal neu gario ceblau trydan oddi fry er budd diogelwch y cyhoedd. Ni chaniateir gosod unrhyw byst na pholion mewn llwybrau troed, ymylon priffyrdd na'r lôn gerbydau.
7. Ni chaniateir cynnau tân na barbeciw o fewn terfyn y briffordd sy'n cynnwys pob lôn gerbydau, troedffordd, ymylon, llain ganol a chylchfannau.
8. Rhaid symud yr holl fyrddau, byrddau trestl, cadeiriau, rhwystrau ac ati oddi ar y briffordd yn syth ar ôl y digwyddiad (parti stryd) a rhaid clirio'r holl sbwriel o’r ardal.
9. Bydd y trefnydd yn gwerthfawrogi y dylid rhoi ystyriaeth briodol i drigolion ac y dylid darparu ar gyfer diogelwch a chysur yr henoed, yr eiddil a phobl ifanc iawn. Rhaid gwneud cyn lleied o sŵn a phosibl a tharfu cyn lleied â phosibl ar drigolion.
10. Drwy lenwi'r Ffurflen Indemnio sydd wedi'i hamgáu, byddwch yn indemnio ac yn sicrhau bod y cyngor yn parhau i fod wedi’i indemnio, yn erbyn anaf (gan gynnwys marwolaeth) a achosir i unrhyw berson neu golled neu ddifrod a achosir i unrhyw eiddo a allai ddeillio’n uniongyrchol o'r weithred, diffyg neu esgeulustod ar eich rhan chi mewn cysylltiad â'r digwyddiad ac yn erbyn pob hawliad, galwad, achos, iawndal, costau, ffioedd a threuliau neu beth bynnag y bo mewn cysylltiad â hynny.
Amodau cydsyniad - parhad 
11. CYNGHORIR YN GRYF bod y trefnydd yn trefnu yswiriant atebolrwydd trydydd parti o bum miliwn o bunnoedd o leiaf i dalu am bob posibilrwydd a allai ddeillio o gynnal y digwyddiad (parti stryd) a bydd yn cyflwyno tystiolaeth o'r yswiriant hwnnw, os bydd y cyngor yn gofyn amdano.
Mae rhagor o wybodaeth am yswiriant ar gael yn www.edenprojectcommunities.com/make-it-happen/insurance-for-your-big-lunch?g4id=10 
12. Bydd y trefnydd yn cyflwyno llun yn dangos 'faint o’r ffordd' i'w chynnwys gyda'i gais.
13. Bydd y trefnydd yn cyflwyno tystiolaeth bod pawb yr effeithir arnynt gan y cau yn cytuno eu bod yn cefnogi'r digwyddiad ac yn fodlon ei fod yn mynd yn ei flaen. 
14. Bydd cwmni rheoli traffig dynodedig Cyngor Dinas Casnewydd yn codi/dileu'r rhwystrau cau ffyrdd gofynnol ac unrhyw arwyddion dargyfeirio cysylltiedig ar ddechrau/diwedd y cyfnod o gau’r ffordd.  Y trefnydd sy’n gyfrifol am sicrhau bod y rhwystrau hyn ar waith yn ystod y digwyddiad.  Gall Cwmnïau Rheoli Traffig Arbenigol ddarparu unrhyw wasanaethau ychwanegol sydd eu hangen, ac mae manylion am hyn ar gael gan y cyngor.  
CYNGOR DINAS CASNEWYDD
GWASANAETHAU’R DDINAS
Awdurdodiad ar gyfer cau ffordd ar gyfer  
Digwyddiad Cymunedol (Parti Stryd) ar y Briffordd 
FFURFLEN INDEMNIO
Rwyf yn cytuno â'r amodau cydsynio fel yr amlinellwyd gan Gyngor Dinas Casnewydd ar gyfer awdurdodi parti stryd ar y briffordd (y rhoddwyd copi ohono i mi) a thrwy hyn yn gofyn am gymeradwyaeth i gau ffordd fel y nodir yn y cais amgaeedig a'i nodi ar y llun amgaeedig.   Rwyf yn cytuno ymhellach i indemnio'r cyngor yn erbyn unrhyw hawliadau am anaf personol neu ddifrod sy'n deillio o'r Digwyddiad Arbennig neu mewn cysylltiad ag ef fel yr amlinellir isod ac fel y nodir yn yr Amodau Cydsynio a’r Weithdrefn.
	Enw'r Digwyddiad Cymunedol:
	

	Lleoliad:
	

	Dyddiad y digwyddiad: 
	

	Amser y digwyddiad:
	O:                      Tan:

	Enw’r trefnydd:
	

	Llofnod: 
	

	Dyddiad:
	


Sylwer - Ni fydd ceisiadau sy’n dod i law heb ffurflen indemnio wedi'u llofnodi yn cael eu prosesu.
Beth i’w wneud nesaf…
E-bostiwch y ffurflen gais hon, gan gynnwys cynllun cau ffyrdd ac unrhyw lythyrau gwrthwynebu ynghyd â'r ffurflen indemnio wedi'i llofnodi i:
road.closures@newport.gov.uk 
Yna bydd y cyngor yn asesu eich cais am gau ffordd a bydd yn rhoi gwybod i chi os caiff y cais ei gymeradwyo a/neu os oes unrhyw beth arall y mae angen i chi ei ystyried.   
RHAID CYFLWYNO POB CAIS I'R CYNGOR  A RHAID IDDO GYRRAEDD 
DDIM HWYRACH NA 16 EBRILL 2023
Er y gwneir pob ymdrech i brosesu unrhyw geisiadau sy’n dod i law ar ôl y dyddiad uchod, ni all y cyngor warantu y bydd unrhyw drefniadau cau ffordd cyfreithiol ar waith i gefnogi'r parti stryd arfaethedig.
